
祖訓

十一月太常寺卿魏校卒謚恭𥳑

　〈校崑山人幼有異質能通諸家言折東于六經醇如相貌朴訥𥳑重言動以禮世稱爲儒宗所著有大學指歸〉

　〈六書績蘊等書〉

兵部尙書劉天和卒贈少保謚莊襄

　〈天和麻城人宇度弘亮有泛應才始爲御史以法裁大鐺廖堂詔獄謫金壇縣丞後巡撫陝西造輕車強弩總〉

　〈堙河道手製乘沙量水諸器後人多遵用之〉

丙午〈嘉靖二十五年〉

正月朔　上御奉天殿文武羣臣及四夷朝使行慶賀禮

○科臣游震得尙書唐龍言薛應旂公忠任事疾惡如仇

宜復京秩從之

三月下御史包節于獄戍邊

　〈時在內廖斌擅權巡按包節欲繩以法而語先泄斌及俱節謁陵獻膳遽使撤去詭稱節麾出之奏上詔下節〉

　〈獄戍邊〉

四月倭寇浙東

　〈自罷市舶凡番貨至輒賖與奸商奸商欺負多者萬金少下下千金轉展不肯償乃投貴官家又欺負不肯償〉

　〈貪戾甚於奸商番人泊近島遣人坐索竟不肯償番人乏食出没海上爲盜貴官家欲其亟去輒以危言撼官〉

　〈府云番人據近島殺掠人奈何不出一兵備倭當如是耶及官府出兵輒齎糧漏師好語啗番人利他日貨至〉

　〈且復賖我番人大恨諸貴官家言我貨本倭王物爾價不我償我何以復倭王不掠爾金寶殺爾倭王必殺我〉

　〈盤據海洋不肯去近年官邪政亂小民追於貪酷苦於徭賦困於譏寒相率入海從倭凶徙逸囚罷吏黠陛及〉

--

　〈衣冠失職書生不得志羣不逞看皆爲倭奸細爲之鄉導於是汪忤瘋徐必欺毛醢瘋之徒皆我華人金冠龍〉

　〈袍稱王海島攻城掠邑劫庫縱囚遇文武官發憤斫殺而其妻子宗族田廬金穀公然富廪莫敢誰何浙東大〉

　〈壞至是以朱紈爲浙江巡撫都御史兼領蝠興泉漳治兵捕賊紈任怨任勞嚴禁閩浙諸通番者時福建海道〉

　〈副使林喬都司盧鏜捕獲通番九十餘人紈飲禁止令行遣旗牌督決于演武塲一時通番稍息而諸達官家〉

　〈以失利大譁詆誣惑亂視聽遂改紈爲巡視未幾言官論劾卽訊甘心鍛煉紈㥽悶卒喬鏜皆論死下獄自是〉

　〈羣盜益無忌憚矣〉

命工部製碑書　睿宗過小姑山紀勝詩仍勅官建亭貯

奉

六月吏部侍郎董玘卒謚文𥳑

　〈圮會稽人博學能文性峭直始爲吏部主事絕請托鄉人多怨之後落職三年始白〉

七月詔增貴州鄕試解額五名

　〈先是額定二十五名至是增至三十名遂爲例〉

致仕户部尙書周金卒

　〈金出入諫垣九年彈劾不避權貴正德中都督馬昂獻旣娠女弟抗疏請誅昂還其女久之得遣敭歷中外勞〉

　〈績甚著至是卒年七十有四〉

九月大同總督翁萬達劾宗室充灼等誘虜入寇訊有跡

令自經燬屍餘磔斬以示

十一月總督翁萬達請自今有妄殺降人冒功者許巡按

斬首示衆從之○三邊總制曾銑請復河套　上甚壯之

本部不決令銑與邊臣計議以聞　　　　　卷終

